
56 տարեկան հասակում է ստեղծագործական 
ուժերի ծաղկման որքանում, Սա թ. հոզիսի 
28-ին հանկարծամահ եղավ Սովետական Հա-
յաստանի խոշոր հնագետներից մեկը, պատ-
մական գիտությունների դոկտոր, պրոֆեսոր, 
ՀՍՍՀ ԳԱ հնագիտության և ազգագրության 
ինստիտուտի վաղ հնագիտության բաժնի վա-
րիլ Հարություն Արտաշեսի Մարտիրոս յանը։ 

Հ. Մարտիրոսյանը ծնվել Է 1SZ1 թ. մայիսի 
1-ին Լենինականով, բանաստեղծ Արտաշես 
Տեր-Մ արտիրոս յանի ընտանիքում։ 1938—1941 
թվականներին սովորել Է Երևանի պետական 
համալսարանի պատմության ֆակուլտետում։ 
Հայրենական մեծ պատերազմի սկզբին, կի-
սատ թողնելով ուսումը, նա մեկնում Է գործող 
յւանակ և ակտիվորեն մասնակցում մարտական 
գործողություններին։ Հայրենական մեծ պա-
տերազմից հետո ավարտելով համալսարանը 
Հ. Մարտիրոսյանը ընդունվում Է ասպիրան-
տուրա (1948) և Լենինգրադում ուսանում սո-
վետական ականավոր հնագետ ակադ. P. P. 
Պիոտրովսկու ղեկավարությամբ։ 1951 թ. նա 
հաջողությամբ պաշտպանում Է г Անդրկովկաս ի 
մշակույթը մ. թ. ա. 7—6-րդ դղ.» թեմայով 

թեկնածուական դիսերտացիան, իսկ 1965 թ. 
<rՀայաստանը բրոնզի և վաղ երկաթի դարա-
շրջանումդ թեմայով դոկտորական դիսերտա-
ցիան։ 

Հ. Մարտիրռսյանն անցել Է գիտական բեղմ-
նավոր ուղի1 1950 թ. սկսած նա պեղոսէներ 
Է կատարել Գոլովինոյում, կարմիր բլուրում, 
Գառնի ում, Արմավիրում, հետախուզական աշ-
խատանքներ Է ծավարել Լենինականում, Գե-
ղարոտում և այլուր։ 1968 թ. նա ղեկավարում 
Էր ուրարտական Արգիշտիխինիլի քաղաքի պե-
ղումները, իսկ 1960 թ.՝ Գեղամա լեոների 
ժայռապատկերների ուսումնասիրության աշ-
խատանքները։ Տաղանդավոր հնագետի գրչին 
են պատկանում հարյուրից ավելի գիտական 
աշխատություններ, որոնցից շուրշ տասը մե-
նագրություններ են։ 

1951 թ. լույս Է տեսնում Հ. Մարտիրոս յանի 
«Գոլովինոյի պեղումներըD աշխատությունը, ո ֊ 
րում աոաջին անգամ հատուկ ուսումնասիրու-
թյան թեմա Է դաոնում մ. թ. ա. VII—VI դղ. 
Սովետական Հայաստանի տարածքի վրա ապ-
րող ցեղերի «մշակույթը։ Հասուն, բազմակող-
մանի զարգացած հնագետի մտքի արգասիքնե-
րից են Հ&՚եյշեբաինի քաղաքլթ (1961) և «Ար֊ 
դի շտի խին ի լի У։ (1974) աշխ ատությունները՝ նը-
վիրված ուրարտական քաղաքների ոաումնա-
սիրությանը։ Դրանք մի նոր փուլ են նշանավո-
րում Հայկական լեռնաշխարհի հեռավոր բնա-
կիչների արտ՛ադրական գործունեության, կեն-
ցաղի ու մշակույթի ուսումնասիրության պատ-
մության մեջ։ Կովկասագիտ՛ության մարզում 
լուրշ ավանդ Էր Հ. Մարտիրոս յանի «Հայաս-
տանը բրոնզի և վազ երկաթի դարաշրջանում» 
կապիտալ աշխատությունը (1964), նվիրված 
տեղաբնիկների շուրշ երեք հազարամյա (մ. թ. 
ա. III—I հազ. J նյութական մշակույթի ժա-
մանակագրությանը։ Պրոֆ. Հ. Մարտիրոսյանը 
հեղինակներից և խմբագիրներից մեկն Էր <*Հայ 
ժողովրդի պատմությունս բազմահատոր աշ-
խատության ա ռաշին հատորի։ նրա գրչին են 
պատկանում նաև «ГՈւշ բրոնզի շրշան ի բնա-
կավայրերն ու դամ բար աններ ըա, crԳեղամա լեո-
ների ժայռապատկերներըJ>, <rՀայաստանի նախ-
նադարյան նշանագրերըл աշխատությունները։ 

Հ. Մարտիրոս չանի հետազոտությունները կա-
րևոր ներդրում են Հայաստանի և Անդրկովկա-



Հարություն Արտաշեսի Մարտիրոսյան 

սի *նա գույն մշակույթի, Ուրար տուի պատմու-
թյան ուսումնասիրության, ինչպես նաև հնա-
գույն դարաշրջանների գիտական պարբերաց-
ման, դրանց սոցիալ-տնտեսական իմաստավոր-
ման և հին Արևելքի ժողովուրդների հետ Հայ-
կական լեռնաշխարհի ու Կովկասի հնամենի 
ցեղերի ունեցած բազմապիսի փոխհարաբերու-
թյունների հետազոտման ասպարեզում։ 

Անխոնջ հնագետը լի Էր ՛ստեղծագործական 
մեծ եռանդով, նորանոր մտահղացումներով ու 
ծրագրերով։ Մահվանից ընդամենը մի քանի 
ամիս առաջ նա ավարտեց և հրատարակության 
հանձնեց «Գ\ եղամա լեոների ժայռապատկերնե-

րը» հնագիտական ժողովածուի երկրորդ հա-
տորը և <rԳիտությունն սկսվում Է ն ախնադա-
րի ց» գիտահանրամատչելի աշխատությունը։ 
Հ. Մարտիրոս յանի մահը մեծ և անդառնալի 
կորուստ Է հայագիտության և կովկասագիտու-
թյան համար ընդհանրապեսւ 

Տաղանդավոր հնագետի, ազնիվ քաղաքացու 
և անզուգական ընկերոջ պայծառ հիշատակը 
վառ կմնա բոլոր նրան ճանաչողների սրտե-
րում ։ 

ԷՄՄԱ ԽԱՆԸԱԴՅԱՆ 
Պատմական գիտությունների թեկնածու 


